
Резиме

Овој учебник ги образложува основните концепти и технологиите кои ги

овозможуваат денешните мултимедиски мрежни сервиси. Како воведен дел во

технологиите на мултимедиските (converged) мрежи најпрво се образложени

концептите и функциите на мултимедиските мрежи, а потоа и протоколите кои ги

овозможуваат мултимедиските комуникации. Концептот на конвергирани мрежи,

односно мрежи кои овозможуваат комбинирано пренесување звук, видео, податоци и

други содржини, преку единствена мрежна инфраструктура, постои веќе неколку

декади. Притоа, главниот движечки фактор за овозможување на ваквите мрежни

можности е брзиот напредок на Интернет технологиите заедно со широкостраната

употреба на IP протоколот. За подобро да се разберат концептите на мултимедиските

мрежи, најпрво се разгледуваат разликите помеѓу работата на податочните и гласовните

мрежни операции. Подетално се образложени протоколите на основа на кои се заснова

размената на мултимедиски податоци, а воедно се образложени и дополнителните

компоненти потребни за функционирање на мултимедиските мрежни системи.

